
	Հաստատված է 
ՀՀ կրթության տեսչական մարմնի ղեկավարի
«24 » նոյեմբերի 2025 թ. N 09-Լ հրամանով






ՀՐԱՊԱՐԱԿՄԱՆ ԵՆԹԱԿԱ ԴԻՏԱՐԿՄԱՆ ԱՐԴՅՈՒՆՔՆԵՐ 
«2» փետրվարի 2026 թ.


	Դիտարկված ուսումնական հաստատության անվանումը, գտնվելու վայրը
	«Երևանի Ալ. Բլոկի անվան հ. 122 հիմնական դպրոց»  ՊՈԱԿ

Ք․ Երևան, Արզումանյան փ․, 5 շ․

	Դիտարկման առարկան
	Ղեկավարվելով «Կրթության բնագավառի տեսչական վերահսկողության մասին» օրենքի 9-րդ հոդվածով, «Տեսչական մարմինների մասին» օրենքի 8-րդ հոդվածի 5-րդ մասի 6-րդ կետով և հիմք ընդունելով Հայաստանի Հանրապետության կրթության տեսչական մարմնի (այսուհետ` տեսչական մարմին ղեկավարի` 2026 թվականի հունվարի 20-ի N 10-Ա հրամանը,  «Երևանի Ալ. Բլոկի անվան հ. 122 հիմնական դպրոց» պետական ոչ առևտրային կազմակերպությունում (այսուհետ՝ դպրոց) իրականացվել է դիտարկում՝ հատկացված նոր գույքի (մարզական գույք, լաբորատոր և համակարգչային տեխնիկա) պատշաճ ձևով օգտագործման հարցը պարզելու նպատակով։
Դիտարկման ընթացքում հիմնանորոգված դպրոցում իրականացվել են տեսազննումներ, անցկացվել են հարցումներ՝ վարչական և մանկավարժական աշխատողների հետ, կազմվել են համապատասխան արձանագրություններ և կիրառվել են սյունակաշարեր:
Դիտարկման ընթացքում դասալսումներ են իրականացվել (15-30 րոպե) «Ֆիզիկա», «Քիմիա», «Կենսաբանություն», «Ֆիզկուլտուրա» և «ԹԳՀԳ» առարկաներից: 
Հարցաթերթիկներ են լրացվել դպրոցի 8-րդ և 9-րդ դասարանների սովորողների (նշված դասարանների սովորողների 35 %-ի) կողմից՝ վերոնշյալ առարկաներին առնչվող համապատասխան գույքի կիրառման վերաբերյալ:


	Հրապարակման ենթակա դիտարկման արդյունքները  

	Դիտարկման արդյունում արձանագրվել է՝
Մագլցման համար նախատեսված մարմնամարզական 2 պարանները չեն կիրառվում։
Հայաստանի Հանրապետության  կառավարության` 2023 թվականի փետրվարի 16-ի «Հայաստանի Հանրապետության հիմնական ծրագրեր իրականացնող հանրակրթական ուսումնական հաստատության մանկավարժական աշխատողների պաշտոնների նկարագրի» N 216-Ն որոշման (այսուհետ՝ Անվանացանկ) 1-ին գլխի 1-ին կետի 14-րդ՝ «Տնօրենը ուսումնական պլանին համապատասխան՝ ապահովում է հանրակրթական ծրագրերի իրականացումը, կրթական գործընթացի կազմակերպումը և կրում է պատասխանատվություն կրթության որակի և բովանդակության համար» ենթակետեր։
«Քիմիա» առարկայի լաբորանտը քիմիայի մեկ ուսուցչի հետ չի համագործակցում, մյուս ուսուցչի հետ՝ մասնակի․ նախապատրաստում է սարքավորումներն ու նյութերը, սակայն դասապրոցեսներին միշտ չէ, որ ներկա է գտնվում։

[bookmark: _GoBack]Անվանացանկի 10-րդ գլխի 1-ին կետի 1-ին՝ «Լաբորանտ՝ հանրակրթական ուսումնական հաստատության՝ լաբորանտը նախապատրաստում և ապահովում է առարկայական ծրագրով նախատեսված լաբորատոր և գործնական աշխատանքների իրականացումը.», 4-րդ՝ «Լաբորանտ՝ հանրակրթական ուսումնական հաստատության՝ ․․․ լաբորատոր փորձից առաջ սովորողներին պարզաբանում է տվյալ աշխատողների անվտանգության ապահովման, առողջության պահպանման կանոնները և դասավանդող ուսուցչի հետ համատեղ՝ ապահովում դրանց կատարումը.», 6-րդ՝ «Լաբորանտ՝ հանրակրթական ուսումնական հաստատության՝ ․․․ աշխատանք է տանում լաբորատորիայի նյութերի և սարքավորումների հաշվառման, սահմանված կարգով պահպանման, ժամկետանց նյութերի և սարքավորումների ցանկի՝ Հաստատության ղեկավարությանը դուրսգրման ներկայացնելու (դասավանդող ուսուցչի գրավոր համաձայնությամբ) ուղղությամբ.»,  7-րդ՝ «Լաբորանտ՝ հանրակրթական ուսումնական հաստատության՝ ․․․ լաբորատոր փորձերից հետո ապահովում է չօգտագործված նյութերի, գործիքների և սարքավորումների պահեստավորումը» ենթակետեր:

Դիտարկման արդյունքում տեսչական մարմնի ղեկավարը դպրոցի տնօրենին տվել է կարգադրագիր (հանձնարարական)՝ բացահայտված խախտումները վերացնելու, օրենսդրությանը չհակասող այլ միջոցներ ձեռնարկելու վերաբերյալ սահմանելով ժամկետներ:



Ծանոթություն
Դիտարկման արդյունքների մասին տեղեկատվությունը տեղադրվում է ՀՀ կրթության տեսչական մարմնի պաշտոնական կայքում՝ դիտարկման տեղեկանքն օրենքով սահմանված ժամկետում կազմվելուց հետո եռօրյա ժամկետում։

